
___ Carta alos Colosenses
Kjibokwo ére tara Pabloré Colosas

sopga kong

Kjibokwo ére soré

Domer shéng kjlara ko Pablo. E Sho tjlokwolaga
Jesus aska wleniyo. Domer shdng kjlara obi ko
Epafras. Dénashko ga Jesus roy pjlu lara Colosas
kjokyo. Pablo om goli tjlokwolono eshko l1éme.

Gueniyo 1u to jek ara irgo ga Pablo sok kjérshko
Roma kjokyo, Jesus roy pjlua lara kjok shto oblé
oblé Kjishko, tak pjang Hechos 28.16-31 go soré 1i
eni. Ga Epafras 60r eshko ba ik, ga llébo owa sharye
Jesus tjlokwo kjragaga 16ng Colosas kjokyo 1liré Ti
lara ba kong pjire. Tjlé ba kong ga no kjone kjone
to 10ng tjlé ga kjok uunkong shéryara Shoré Jesus
go 11ém; Jesus tjw1d ara 11ém; tjwld arayo 1i, e judio
sdékwolelong enile, miga jyo era.

E kjishko ga kjibokwo ére tara Pabloré, Jesus roy
pjlu 1li wlikoklo. Jesus iara Sboré beno tjwlo ara,
11ébo tjeng kés 1i kjinmo 1i tara ba kong. Eye dér
kjok llgwekKlo kjok ére so1li go ga de tara ba kong.
Woyde Shoré ga shji jék ba bokso soré 1i tara ba
kong bakoe.

1 Kjibokwo ére taga tja Pabloré, bi kjlara Timo-
teo tjok. Tja kjrara Sboré beno ba tjlokwo roylaga
Cristo Jesus aska.

2 Pjeyoga Cristo tjlokwo kjragaga 16ng Colosas
kjokyo, kjibokwo ére ichérwa jek bomi kong. Pjay
Sbo nopga.

Rokérwa bi Data Sho kong ga ba wopjluli kjishko
ga pjay kjimte ara, pjdy ie ber1ong wlép bakoe.

Pablo sydshtono Sho kong Colosas sopga Kjishko

3-5 Dénashko ga tjlokwo bek 1i kuromi, ga kjro-
romi. Sbo tjlokwo roy pjluli e. Eerishko ga pjay
roy kurorwa ga pjay mar 16ng Cristo Jesus go, Sbo
nopga uunkong woydémi ara bakoe. Shéaryémi
16ng eni, bomi potjwlékklo jnek tjeng kjok dogo
twe Tjlapgaré bomi kong 1e 1i kjishko. E Kjishko ga
tjawa syoOshté Sbo kongshko ga tjawa wopjla ba
tjok bomi Kkjishko. Sbo, e bi Tjlapga Jesucristo Data.

6 Dénashko ga 1lléye shéryara Sboré bi kong ba
wopjlu Kkjishko 1i roy 66tong bomi kong. Eerishko
ga Sbo tjlokwo bek 1i shdoktong jek kégong, kjok
kjwang jikong. Kuya nopgare ga tjlokwo Kkjre, ga
epga kjlopswe ber jék 16ng oblé, pjdy omsharyono
soré ga eni. 7 Tjlokwo laga bomi kong bam go 1i, e
borwa kjlara Epafras. E woydérwa ara. E parké
shdng Cristo kong borwa tjok, pjdy kjimte wlo.
8 Pjay kjimte Sho Séyaré éng woydé ara kar kar 1i
roy soga borwa kong1li e.

9 E Kjishko ga pjdy roy kurorwa tek 1€kong
ga tjawa beno 1ong sydshté bomi Kkjishko Tyado.
Rokérwa Sbo kong ga ba kjok miydéli twe ba Séyaré
bomi kong, 11éye woyde shéryémili miydémi wélé
wlo. 10 Rokérwa ba kong eni, 11ébo pjlu sharyémi
iyado wlo, e miydémi jek kégong kégong wlo bakoe.
Eni ga Tjlapga Jesus ber wopjlu bomi kong, pjay jék
nopga baiya dik kjishko. 11 Dbo arali, e Sbho erde.
Eni ga rokérwa ba kong ga pjay kjimte ara, 11€bo
wen tjwe bomi kong owashko ga Cristo rayémi
11ém wlo, pjdy ber 16ng wotdy, wopjlu wlo. 12 Sho

sok no pjluyo iyado lishko ga kjok shjiy ara an-
moy0. Ga pjdy iara Data Sboré beno 10ng l1ébo twe
banopga kong eshkoli kjré wlo. Woydérwa ga pjay
ber16ng wopjlu ba tjok e kjishko. 13 Shjilong kjok ro
siroy wleni obishko ga shji déra A wloshko dwayo.
Ga ba Wa woyde arali, e iara beno shing bi pjluyo
shara. 14 Ba kjishko ga shji doktong bi shdungglo
dbo dorko dwayo, owa pjang bi golilona beno dret
bakoe.

Cristo tjwlo ara anmoyo
15Sho, e igdy 11éme.
Gueniyo Cristora inoy,
ga e so Sho kjoyoe.
Kjok shéryayde Sboré 11ém obishko ga
Cristo sok tjan.
L1ébo shéryara Sbhoré kés1i,
e iara beno tjeng ba wloshko.
16 Ba go ga 11ébo uunkong shéryara Shoré.
L1ébo tjeng kjok dogo,
1l1ébo tjeng kjok ére kjing go,
11ébo welg,
11ébo 1gdy 11ém,
séya 11é dbo ara wleniyo,
oblé ichagaga wleniyo,
e shéryara ba go uunkong,
ga uunkong1i twara beno ba kong bakoe.
17T.1ébo shéaryak 11ém obishko ga e sok tjan.
L1ébo tjeng kés1li mar ber tjeng ba go.
Cristo 11ém ga e tjeng ame.
18 Ba tjlokwo kjragaga, e ba doyo wleni,
ga ba kégayoli e.
Epga iaga ber10ng sé jlokoyoli e.

E woshrono irdng obi,

nopga wolono oblé1i bam go.
E kjishko ga beno tjwl1o ara,

11ébo oblé kjinmo.
19Woydara Sboré ga

e om go ber pjang Cristo go jldkoyo.
20E ichara Shoré

sréng kwong pjang Kkjlos go,

11ébo uunkong ber tjeng wlép Sho tjok wlo,

ber tjeng béy ba tjok irdong obi wlo,

liébo tjeng kjok dogo,

liébo tjeng kjok ére kjing go bakoe.

21Dénashko ga pjaylong béy Sho tjok11éme. Eshko

ga 1lébo owa shéryémi 1ong ara kjishko ga pjay
ba moskwoga wleni. 22 Gueniyo Cristo wolono
jlokoyo Kkjishko ga pjdy iara Shoré beno tjeng béy ba
tjok irdng obi, pjdy ie ber 1ong pjlo bek, pogo 11éye
ber dret ba bokso wlo. 23 Gueniyo woyde ga pjay
madr ber 10ng Cristo go. Tjlokwo pjlu kjroromili, e
jy0 1émi sira 11éme. Tjlokwo pjlu ére roy shdoktong
kjok kjwang jikong. Tjlokwo1ér shing1li e.

Pablo parkono Jesus tjlokwo kjragaga kong

24 I.1ébo weno bor kong owa bomi kjishko. Tja
wopjlu e kjishko. Cristo Jesus tjlokwo kjragaga, e
ba doyo wleni, ga Cristo shdunaba ara ba Kkjishko.
Eerishko ga tjara shdungoba shara, ga tja wopjlu
e kjishko. 25 Tja iara Shoré beno shdng parké
bomi kong, ba tjlokwo kjragaga oblé1li kong bakoe.
Tja ichara beno shéng ba tjlokwo kés 1i 1é bomi
kong. 26 Tjlokwo ére jnena Shoré tjeng tek dénashko
dwayo, gueniyo eerishko ga lara ba nopga baiya
16ng 1i kong. 27 Shéaryara eni, woydara ga tjlokwo

pjly, owa 11ém jnek tjeng 1i miydémi pjdy nopga
judio 11ém wleniyo liré wlo. Tjlokwo 1i eni: Cristo
ber shdng bomi tjok ga pjlu, ga 11ébo twe ba nopga
konglara Shoré1i, e ber bomi kong bakoe.

28 Cristo roy lérwa nopga kong, ga epga posh-
dunwa, pinwa, borwa kjok miydé tjeng kés 1i go.
Shéaryérwa eni, nopga tono beno tjeng Cristo tjok i
jék béy wlo, Iya Sboré16ng pjlo bek wlo. 29 Tja parké
ara e kjishko. Tja dron ara, e sharyér wlo, dbo twe
Cristoré bor kong kés'li go.

1Tja shang parké kjang bomi kjishko, Laodicea
sopga Kjishko, nopga oblé tja iyde 1ok 11ém wleniyo
kjishko bakoe. Lér bomi kong eni, miydémi wlo.
2 Tja parkeé eni, epga dbokjré wlo, éng woydé ara
kar kar iyado wlo bakoe. Woydér ga tjlokwo 1i
11é Toklo miyde 1ok pjir, e jyd le lok 11ém wlo,
Cristo miyde pjlu wlo. Tjlokwo jnena Shoré tek
dénashko dwayo 1i e. 3 Sbo kjok miydé 1i tjwld
ara. E miyde 1ok Cristo go erde. 4 Lér bomi kong
eni, tjlokwo woléso wleniyo 1éba bomi kongshko
ga pjay jydpgwéba e go 11ém wlo. 3 Tja shdng bomi
tjok eshko 11ém, gueniyo pjdy woyotjlin iyado. Roy
kuror ga pjay uunkong wotjlik no kjlaraso wleni,
pjay maér16ng Cristo go jlokoyo bakoe. Tja wopjlu e
Kkjishko.

Shji mdr 1ong Cristo go
6 Cristo Jesus wlokjroromishko ga e ioromi beno
shing bomi Tjlapga. Eni kuzong ga woyde ga pjay
mar berl6ng ba go Iyado. 7 Pjdy méar ber16ng méma
ba go jldkoyo, pjay oppino soré ga eni, ga pjdy mar

ba go jek kégong kégong. Pjay ber 16ng wopjlu Sbo
tjok Iyado bakoe.

8 Kjone kjone mar 16ng tjlokwo oblé oblé go.
Tjlokwo 1i, nopga kjok ére so sgara beno 16ng maér
ba go, gueniyo e jy0, elaga Cristoré 11éme. Pjay sjék
tjlokwo eniyo lagaga 1i tjok, pjay jyapgwe lok 11ém
wlo, pjay iche ber 16ng ba tjlokwo baiyali go 11ém
wlo.

9 Cristo go Sbho beno pjang késbang ba tjok, igdy
weélé wlo. 10 Ga pjdy Cristo nopga kuzong ga 11éye
woydémi do 1li twara beno tjeng bomi kong pjir
tjan. E séya1lé dbo ara wleniyo kédgayo, oblé icha-
gaga wleniyo kdgdyo bakoe. 11 Pjdy tono beno tjeng
Cristo tjok kuzong ga pjay jya tak1ong pjire. Nopga
doyo jya téshko ga ba sholi zelok tas sira. Gueniyo
pjayda jya tak enilléme. Pjdy jya te Cristoré wlo ga
bomi wotjlik owali kjara pjire. 12 Pjay waraba jer
di roshkoshko ga pjady wolono to Cristo tjok wleni.
Cristo woshrara Sboré irdng obi, ba dbo ara go.
Ga pjay mér Sbo dbo ara go Kkjishko ga pjay opshik
tém di roy dwayoshko ga pjay woshrara irdong obi
Cristo tjok wleni bakoe. 13 Bomi wotjlik owa 1i
kjayde Cristore 11ém obishko ga pjay wolono 10ng
wleni, bomi owa 1i tjok. Gueniyo eshko ga pjay
iara Sboré beno 1ong Cristo tjok, sé wleni. Eshko
ga owa pjang bi golilona beno drete.

14 Dénashko ga shji pogo tjwld ara, 11ébo owa
shéaryoroy1i Kjishko. Gueniyo e kjara Sboré bi kong,
16ra beno pjang kjlos go wleni. 15 Cristo wolono
pjang kjlos goshko ga séyallé dbo ara wleniyo, oblé
ichagaga wleniyo, ba dboli dora Shoré pjire. Epga
zana benolong song, oba uunkong bokshto.

16 Eni ga 11ébo uako, iako 11ém1éba bomi kong ga
j16 1€émi 11éme. Pjdy ichéba dbar 11€ shrék Sbo kong
ga jlo 1émi 11ém, mok mite dbaryo, woshtozlong
dbaryo émdé ga jlo 1émi 11ém bakoe. 17 Cristo
tjwayde 11ém obishko ga 11ébo uunkong ére tjwld
ara, beno éye tjwe le 1i jydglo kjishko. Gueniyo
Cristo shrono 66r tjdn kuzong ga kjok ligwekklo
uunkong ére beno tjwlé ame.

18 Kjone kjone to 1ong tjlé ga «Woyde ga shji
opyé 16ng wotoshko, Sbo parkagaga kjok dogo so
poshrék wlo. Llém ga shji 11ébo owa shéaryono» le
16ng eni. Gueniyo j10 1émi 11éme. Ba wotjlik owa
1i kjishko ga kré 1ok ara, tjlé ga «Sbo tjlokwo lono
borwa kong» le, ga mér 16ng e go. Miga jy0 era.
19 Epga mar 16ng Cristo go 11éme. Bi doyo iche
bi kégéré soré ga shji Cristo tjlokwo kjragaga iche
Cristoré eni bakoe. Eni ga shji no kjlaraso wleni.
Shji mér 16ng ba go, ga shji kong dbo twe Sboré,
l1éye woyde 1i sharyéy wlo.

Shjiie Cristoré ber 16ng sé jlokoyo

20 Pjay wolono Cristo tjok wleni kjishko ga pjay
beno 16ng ichaga kjok ligwekklo kjok ére so liré
ame. ¢Eni ga pjay jék 1ong kjok ligwekklo 1i kolé
wleni ega? 21 Kjok ligwekklo tak1lok1i tjl& ga «L1ébo
kjwe kjréy bi wloshko 11éme. L1ébo kjwe uéy l1éme.
Llébo kjwe porweéy 11éme.» 22L1ébo tjeng kés ére pjir
drete. Ga kjok llgwekklo uunkong ére laga noré
erde. 23 Shji jék 1ong bi wotjlik owa 1i go 11ém wlo
ga shjiiche kjok ligwekKlo éreré dron ara, shjiiche
ber 1ong wotdshko wleni, gueniyo shji wotdshko
jlokoyo 11ém, bi doyo, e shdiiya ara bakoe. E Kjishko
ga kuy ga kjok llgwekklo ére lagaga kjok miydé

ara. Miga shji kjimte kjok llgwekkloré bi wotjlik
owalirayé lléme.

3

1 Eerishko ga Cristo sirkeno sok kjok dogo Sho
orkwo kélékong. Eni ga pjdy woshrara Shoré Cristo
tjok wleni kjishko ga woyde ga pjay ber 1ong 11ébo
kjok dogo so woyotjlik erde. 2 I.1ébo tjeng kjok ére
kjing go 1i woyotjlimi ame. Ilébo kjok dogo so 1i
woyotjlimiré erde. 3 Pjdy wolono Cristo tjok wleni
kjishko ga pjdy de Sboré, pjay ber 10ng sé jlokoyo
Cristo tjok wlo. 4 Ga pjdy ie Cristoré ber 1ong sé
jlokoyo kjishko ga wen tjwe ba dbo kalad goshko ga
pjdy wen ba tjok eshko bakoe.

5 E kjishko ga bomi wotjlik owa kés 1i rayozia.
Pjay jék e go ame. Shji orkwosmono é tjok 11ém
ga shji pé ba tjok 1léme. Llébo shéryako 11ém 1i
shéryéy 11éme. Shji wotjlik 11ébo owa shéryé oblé
tjok 11éme. Shji wotjlik dbur tong bi kong er0 11ém,
e shodpga jydglo poshréy 16ng wleni kjishko. 6 Eye
sgara shéngl1ébo shéryé eni ga shdng Sbo kolé 11ém,
ga llono ga shdiiya Sboré kjange. 7 Dénashko ga
pjdy omshéryono eni bakoe. 8 Gueniyo eerishko
ga l1ébo kés ére rayozi pjire. Shji iirké ame. I.1ébo
owa sharyéy oblé kong ame. Oblé1aywéy owa ame.
Tjlokwo lako 11ém1i 1€y ame. 9 Shji jyorké éng kong
ame bakoe. Shji jék bi wotjlik owa dénashko 1i go
ame Kjishko ga 11ébo kés ére shdryéy ame. 10 Pjay
kjlopswara Sboré beno 16ng wotjlik oblé, ga dbar
jek ga pjay kjlopswe jek kégong kégong ber baiya
dik wlo, e miydémi pjlu anmoyd wlo. 11 Eerishko
ga pjajudiore, de pja judio 11émde, e 11éno l1éme. Pja

doyo jya tak pjirde, de 11émde, e 11éno 11éme. Pja
shto oblé sore, pja kjok miydé ara 11émde, e 11éno
l1éme. Pja parkaga tjwlék shéing pjir wleniyore, de
enillémde, e 11éno 11ém bakoe. Tjwld tjok1i, e Cristo
erOe. Ga tjwe ber pjang bi go uunkong.

12 Pjay woyde Shoré ara, ga pjdy kjrara beno ba
nopga baiya. E kjishko ga woyde ga oblé songe1émi,
pjdy wopjlu oblé tjok, pjay wotdy, pjay wotjlik oblé
Kkjishko Tyado, pjay iirké maling 11ém bakoe. 13 Pjay
éng wlék kar kar 11ém, pjay wlép éng tjok dey. L1€bo
shéryara obléré bomi kong owashko ga ioziber eni
dey. Owa pjang bomi go 1i16na Sboré soré ga oblé
kong shdryozi eni bakoe. 14 Ga pjay éng woydos ara
kar kar jlokoyo. Tjwld arayo 1i e. Sharyémi eni ga
pjay ber1ong no kjlaraso wleni.

15 Pjay rokara Shoré ber éng tjok wopjlu wilo,
pjdy ber no kjlaraso wleni wlo. E Kkjishko ga pjay
mar ber 1ong Cristo go, sharyémi eni wlo. Ga pjay
16ng wopjlu Sho tjok 1yado. 16 Cristo tjldkwo pjlu li
woyotjliziyado. Pjdy éng pis e go. Pjay éng poshdiis
bomi kjok miydé kési go. Pjdy tos10ng wopjla Sho
kong. Poshrézi tékwo oblé oblé go. 17 Lléye 1émi,
l1éye sharyémi dO ga shdryozi Tjlapga Jesus ko go,
ga pjaylong wopjlu Data Sho tjok Tyado ba Kjishko.

Shjijék oblé tjok soré
18 Waléga orkwosmok 16ng pjir, bomi lanmaga
kolozi, pjay Tjlapga Jesus tjlokwo kjraga kjishko.
19 Domerga orkwosmok 16ng pjir, bomi boyga
woydozia. Pjdy kjang ba tjok 11éme.
20 Kjwozirga, bomi dataga, bomi mekéga, e
koloziiyado. Eni ga Tjlapga ber sok wopjlue.

21Dataga, pjdy tjlé bomi wapga kong yo0tso, iirké
lok 11ém wlo, wosonké 11ém wlo bakoe.

22 Parkagaga tjwlék 16ng pjir wleniyo, bomi so-
goga Kkjok ére so, e kolozi Tyado. Pjdy Iyalongde, de
l1émde, pjdy parkos ba kong jldkoyo, Tjlapga Jesus
bangkjrémi kjishko, bomi sogoga ber 16ng wopjlu
bomi tjok wlo lléme. 23-24 Miydémi pjla ga pjay
potjwléga Tjlapgareé. L1ébo twe ba nopga kong kjok
dogoli twe ber bomi kong bakoe. E Kkjishko ga 11éye
sharyémi do ga shéryozi yotso, sharyémilong Cristo
kong wleni, shiryémilong nopga kong wlenilléme.
25 Gueniyo nopga uunkong ligweya Shoré beke. E
Kkjishko ga éye 11ébo owa shéryono ga shdtiya, 11ébo
owa shéryarali Kjishko.

4

1 Parkaga sogoga, pjdy kagayo sok kjlara kjok
dogo, e woyotjlizia. E kjishko ga pjdy opshéryos béy
bomi parkagaga tjok.

2Pjdy uunkong sydshté Sbo kong iyado, pjay sjen
11éme. Pjdy 16ng sjék iyado. Pjdy 10ng wopjlu Sbo
tjok Iyado. 3 Pjay syOshté borwa Kjishko bako, Cristo
tjlokwo jnek tjeng pjir 1i shdorwa jek kégong wlo.
Tja sok Kkjérshko e kjishko. 4 Woyde ga tjlokwo 1i 1ér
yotso, kukoba wélé wlo. E Kjishko ga rokozi Shé
kong ga tja kjimte ba1é eni.

5 Pjdy 16ng tjlokwo kjragaga 11ém 1i tjokshko ga
pjdy opshéaryos béy, Sbo tjldkwo roy pjlu 1émi ba
kong ga pjlushko galozi iyado, pjdy dbar jek 11éme.
6 Woyde ga pjdy lan ba tjok y0tso, kuyalok ga ber
wopjluwlo. Woyde ga l1éye kjakroke bomikong do
ga dboryémi soré miydémilong pjir tjan.

Kjibokwo pjirzlong

7-8 Bi kjlara Tiquico, e parké shing Tjlapga Jesus
kong bor tjok pjlu iyado. E woydér ara. E ichér
jek bomi shwoy bor roy sk bomi kong, pjay ber
16ng wopjlu wlo, pjdy wosonkeé 11ém wlo. 9 Bi kjlara
Onésimo, e bi kjlara jlokoyo. E woydér ara. E bomi
kjok eshko so bakoe. E ichér jek Tiquico yorké.
L1ébo jék jong na soréldywe bomi kong drete.

10 Aristarco shdng na kjérshko bor tjok bakoe.
«¢Pjdy yonde?» le bomi kong. Bernabé kjlarayo
ko Marcos, «¢Pjdy yonde?» le bomi kong. Jek &ar
bomi shwoy ga wlokjrozi yotso, e loror bomi kong
tjdn. 11 «¢Pjay yonde?» le Jestsdé bomi kong. Jesus,
e koJusto bakoe. Tja parké shing Sbo ber no pjluyo
soré 1i roy 1é oba kong. Bor kjimtagaga 1ong 1i
tjréko, judiogalong domerga doglo mya ére doe.

12 «¢Pjdy yonde?» le Epafrasdé bomi kong. E
bomi kjok eshko so. E parké Cristo Jesus kong.
E sy0shté Sbo kong bomi Kkjishko jldkoyo iyado,
pjay mar Sbho go jlokoyo wlo, 11éye woyde Sboreé 1i
miydémi pjlu wlo, shiryémi eni iyado wlo bakoe.
13 Tnor om go ga parké bomi kong kjang iyado,
parké Laodicea sopga, Hierdpolis sopga kong eni
bakoe.

14 Lucas, no dwlomnega woydér ara 1i, «¢Pjay
yonde?» le bomi kong. Demas omlé bomi kong eni
bakoe.

15 «;Yonde?» 1émi Laodicea sopga kong, Ninfa™
kong, Jesus tjlokwo kjragaga ton 1ong ba ushko 1i
kong bakoe.

* 4:15 Ninfa, e walé.

16 Kjibokwo ére loromi pjirshko ga ichémi jek
Jesus tjlokwo kjragaga 1long Laodicea kjokyo kong,
lelok eshko bako wlo. Ga kjibokwo ichoror jek ba
kongli1émi pjaydé bakoe.

17Pjay tjlé Arquipo kong ga «Pak twara Tjlapgaré
bop kong1i shéryos pjire» 1émi ba kong eni.

18 Tja Pablo, kjibokwo pjirzlong ére tér bomi
kong bor orkwo om go go shara.

Tja sok kjérshko woyojemi 11éme.

Rokér Sbo kong ga ba wopjlu 1i kjishko ga pjay
kjimte ara.

